
بەپێی راگەیاندراوی نەتەوە یەگكرتووەكان بۆ مافەكانی مرۆڤ، نوێنەرایەتی ئافرەتان لە دەسەڵاتی 
جێبەجێكاریدا لە عێراق و هەرێمی كوردستان لە روانگەی سیاسی و ئابووری و كۆمەڵایەتییەوە لاوازە، 

راگەیاندراوەكەی نەتەوە یەكگرتووەكان ئاماژەی بەوە كردووە كە ئافرەتانی عێراق رووبەڕووی گرفتی 
گەورەی ئابووری بوونەتەوە. بەپێی ئاماری رێكخراوی كاری نێودەوڵەتی تەنیا 14%ی ئافرەتانی عێراق 
لە دەروەی ماڵەكانیان كاردەكەن. ئەمەش رێژەیەكی زۆر كەمە لە ئاستی جیهاندا، بەرەو ئەو ئاراستەیەش 

دەڕوات كە ئافرەتانی عێراق و هەرێمی كوردستان سەربەخۆ نین، چونكە خاوەنی داهاتی تایبەت بە خۆیان 
نین و ئەوەش دۆخی كۆمەڵایەتییانی سەخت كردووە. بەپێی ئەو بەڵگانەی كە وەرگیراون لە ئافرەتانی 

عێراق بە رێژەی 60% رووبەڕووی توندوتیژی دەبنەوە لەلایەن هاوژینەكانیانەوە، هاوكات ئەوەی دەبیندرێ 
و دەبیسترێ لە دەرەنجام و راسپاردەكانی هەڵمەتەكانی بەرەنگاربوونەوەی توندوتیژی دژ بە ئافرەتان لە 

كوردستان ئاماژە بە خاڵێكی جەوهەری كراوە، ئەویش نەبوونی داهاتی سەربەخۆی ئافرەتە كە وایكردووە 
رێژەی توندوتیژییەكان زیاد بكات. بەشداربووانی ئەم راپۆرتەی گوڵان ئەو پرسە گرینگە تاوتوێ دەكەن.

گوڵان: كۆمەڵایەتی

داهاتی سەربەخۆی خانمان
چەكی بەهێزی بەرەنگاربوونەوەی 

توندوتیژی 

رۆنــدك فــارس، هەڵگــری بڕوانــەی ماســتەرە لە ئابووری 
و پێــوەری ئامــاری پێشــكەوتوو، بەپێــی پســپۆڕیی خــۆی لە 
بواری ئابووری، سەرەتا باسی ئەوە دەكات كە »بازرگانی 
بــە یەكێــك لــە بنەمــا هــەرە ســەرەكییەكانی بەرقەراربوونــی 
كۆمەڵگــە لــە جیهانــدا دادەنرێــت، رەخســاندنی هەلــی كارو 
هاندانــی بــەردەوام بــۆ زیاتــر بەرەپێشــچوونی ئایدیــا و بیــری 
تەكنەلۆجــی ســەردەمییانە، كــە ئامانــج لێــی هێنانەكایــەی 
هەنووكەیــی  ئاســتی  بەپێــی  گونجــاوە،  بەرهەمێكــی 
بەركاربــەر، ئەمــەش لــە رێگــەی فراوانكردنی ســەرجەم تۆڕە 
پەیوەندییەكانــە بــۆ گەیشــتن بــە ئامانجــی بەرەوپێشــچوونی 
كۆمەڵگــە بەتایبــەت لــە لایەنــی دابینكردنــی بژیــوی ژیــان 
و بەرزبوونــەوەی هۆشــیاریی ئابووریــی تاكــە.« هــاوكات 
دەڵێــت: »ئافــرەت دەتوانێــت لــە ئاوەدانكردنەوە و پێگەیاندنی 
كۆمەڵگــە رۆڵــی گــەورە ببینێــت، كارابوونیشــی لە ســەرجەم 
ــە كایــەی  ــۆ هێنان ــوارەكان دەبێتــە ســەرچاوەی ســەرەكی ب ب
كۆمەڵگەیەكی مەدەنی.« ئەوەشــی خســتەڕوو كە »بەپێی 
دواییــن ئامارەكانــی رێكخــراوی ئابووریــی نێودەوڵەتــی، لــە 
جیهــان بەگشــتی و وڵاتــە پێشــەنگ و بەرهەمهێنــەكان 
بەتایبەتــی، ئەگــەر رێــژەی بەشــداریی ئافــرەت لــە بــازاڕی 
كاردا زیــاد بــكات، ئــەوا لــە ســاڵی 2025 دا بــڕی 28 
ترلیــۆن دۆلار لــە داهاتــی نیشــتمانی وڵاتانــی جیهــان زیــاد 
دەكات. كەواتــە ئــەو میللەتانــەی كــە ئافرەتەكانیــان ئــەرك 
ــازاڕ و شــوێنە گشــتییەكان پــێ ســپێردراوە،  ــە ب و كاریــان ل
رۆڵــی ســەرەكی دەبینــن لــەوەی كۆمەڵگەیەكــی پێشــكەوتوو 
بنیــاد بنێــن و هــەر ئــەوەش كاریگەریــی ســەرەكی دەبێــت 
گرنگیــی  بــەڵام  جیهانــدا.  ئابوورییەكانــی  پێشــهاتە  لــە 
ئافــرەت بــە تەنیــا لــەم دیدگەیــەوە كاریگــەری نابێــت، بەڵكــو 
ئازادبوونــی ئافــرەت، بــە واتــای ئازادبوونــی مرۆڤەكانــە، 
كۆمەڵێــك  منداڵەكانیشــە.  و  پیــاوەكان  ئازادبوونــی  واتــە 
فاكتەریــش بــۆ گەشــەكردن و دەركەوتنــی گــەلان هەیــە، 
ــو مرۆڤێكــی  ــە وەك ــەیركردنی ئافرەتان ــان س ــە گرنگترینی ك
ئاســایی، كاتێــك هاوســەنگ و تەواوكــەر دەبــن لەگــەڵ 
پیــاوان، لــە دابینكردنــی پێداویســتیی ژیــان. گوتیشــی: 
»هەرێمــی كوردســتان دوای پێكهێنانــی یەكــەم كابینــەی 
حكومــەت لــە ســاڵی 1992 دا، پێشــەوەچوونی یەكجــار 
بــە  گرنگیــدان  لــە  بەتایبــەت  بینیــوە،  بەخۆیــەوە  زۆری 
ئافــرەت لــە ســەرجەم ســێكتەرەكانی كاری كۆمەڵگــەدا، 
ئافــرەت  بەشــداریی  رێــژەی  هەڵكشــانی  ئامارەكانــی 
بەتایبــەت لــە بــواری خوێنــدن و پــەروەردەدا، دڵخۆشــكەرن، 
لــە  بەتایبــەت  كوردســتان  ئافرەتانــی  بەشــداریی  رێــژەی 
ــەراورد  ــدەواری ب ــەروەردە و نەهێشــتنی نەخوێن ســێكتەری پ
ــە عەرەبییەكانیــش  ــەت وڵات ــراق و تەنان ــی عێ ــە ناوچەكان ب
حوكمڕانیــی  ســاڵی   20 مــاوەی  لــە  پێشــەنگدایە،  لــە 
حكومەتــی هەرێمــی كوردســتان لــە رووی هاوســەنگیی 
ــە ســتافی ئەكادیمیــی  ــاش کــراوه  و ل ــەوە كاری ب رەگەزیی
ــە رەگــەزی  ــژەی )53.5%(ی ل ــدا رێ زانكــۆ حكوومییەكان

ئه وه  سه لمێندراوه  که  خانمانی 

ــە.« ــە رەگــەزی مێینەی ــە و )46.5%( ل نێرین
»لــە  کــه   ده کات  ئــه وه ش  بــۆ  هێمــا  فــارس  رۆنــدك 
دوای ســەرهەڵدانی قەیرانــی ئابــووری رێــژەی بێــكاری لــە 
هەرێمــی كوردســتان 13.5% بــووە، بــەڵام دوای باشــتربوونی 
ژیــان و گوزەرانــی خەڵــك لــە ئێســتادا رێــژەی بێــكاری لــە 
هەرێمــی كوردســتان بــە رێــژەی 10% دەخەمڵێندرێــت، بــه ڵام 
زۆربــەی رێــژەی بێــكاری لــە نێــوان چینــی ئافرەتدایــە كــە 
بــە رێــژەی 20% دەخەمڵێندرێــت، لــە ئاســتێكی بەرزدایــە 
ــە %8  ــە ب ــدا ك ــە پیاوان ــكاری ل ــژەی بێ ــە رێ ــەراورد ب ــە ب ب
ئێســتا  تــا  كــە  ئــەوە دەگەیەنێــت  ئەمــە  دەخەمڵێندرێــت، 
ژمارەیەكــی زۆری خانمــان لــە بــازاڕی كاری هەرێمــی 
بەشــداریی  كەمیــی  هۆكارێكــی  بێبەشــن،  كوردســتان 
76%ی  رێــژەی  ئــەوەی،  بــۆ  دەگەڕێتــەوە  ئافرەتیــش 
خانمانــی خــاوەن كار لــە كەرتــی حكومەتــدا كار دەكــەن، 
واتــه  نەیانتوانیــوە بــە شــێوازێكی ســەردەمییانە پشــت بــە 
خۆیــان ببەســتن و لــە كەرتــی تایبــەت و رێكخراوەكانــدا 
كۆمەڵگــەی  »لــە  ده ڵێــت:  هــاوکات  بكــەن.«  كار 
كۆمەڵگــەی  لــه   و  بەگشــتی  ناوەڕاســت  رۆژهەڵاتــی 
ــت،  ــەر بێ ــووە بەكارب ــدا بەتایبەتــی، ئافــرەت وا راهات خۆمان
نــەك بەرهەمهێنــەر، بۆیــە بــۆ ئــەوەی بتوانیــن هاوســەنگیی 
بــازاڕی كار بــۆ ئافــرەت دروســت بكەیــن، دەبــێ كار بــۆ 
كاڵكردنــی ئــەو نەریتــە بكرێــت، لــە هەمــان كاتــدا پێویســته  
ئــەوه  لــه  سیســتەمی پەروەردەیــی و لــە ناوەندەكانــی خوێندندا 
وه ک وانــه  بخوێندرێــت، بــۆ ئــەوەی هونــەری پشــت بەخــۆ 
بەســتن ببێــت بــە كه لتوورێكــی بنچینەییانــە بەتایبــەت بــۆ 
ــژەی  ــە ئێســتای كوردســتاندا رێ ئافــرەت.« گوتیشــی: »ل
دەرچووانــی زانكــۆ لــە رەگــەزی مــێ، زیاتــرە لــە رەگــەزی 
نێــر، بــەڵام لــە رووی بەشــداریی لــه  بــازاڕی كاردا رێژەكــە 
جــددی  بــە گۆڕانكاریــی  پێوســتمان  بۆیــە  پێچەوانەیــە، 
ــەكان  ــەرجەم كەرت ــە س ــرەت ل ــداریكردنی ئاف ــۆ بەش ــە ب هەی
و لــه  بــازاڕی كاردا، ئەمــەش بــە پێــی پێشــبینییەكانی 
شــارەزایانی ئابــووری بێــت، كوردســتان بــەره و گۆڕانكاریــی 
ــی  ــی په رله مان ــە ئەندامان ــت، چونك ــگاو دەنێ ــگ هەن گرن

كوردســتان خــاوەن پــڕۆژه  یاســا و بیرۆكــەی نوێــن.«
ــی  ــژكاری مەكتەب ــەوە عــارف روشــدی راوێ ــەلای خۆی ل
سیاســی پارتــی دیموكراتــی كوردســتان، هێمــا بــۆ ئــەوە 
دەكات: ســەربەخۆ بوونــی ئابــووری بــۆ هەمــوو كەســێك 
پێویســتە، بۆیــە گرنگــە هەلــی كار بدۆزرێتــەوە بــۆ هــەر 
شــان  ئافرەتــان  هەبێــت،  كاركردنــی  ئــارەزووی  كەســێك 
ــدا كاربكــەن،  ــوارە جیاوازەكان ــە ب ــن ل ــاوان دەتوان بەشــانی پی
ئــەوەی  لەســەر  رابێــت  دەبێــت  گوتیشــی:كۆمەڵگەش 
ئافــرەت بونەوەرێكــی لێهاتــووە و خــاوەن بەهرەیــە، چەنــد 
ئەوەنــدە  خــۆی  رۆڵــی  بینینــی  لــە  بكرێــت  هــاوكاری 
گرفتەكانــی كۆمەڵگــە بــەرەو پوكانــەوە دەچــن، تەنانــەت 
خــاوەن  ئافــرەت  كاتێــك  خێزانیــش  یــەك  ئاســتی  لەســەر 
كار دەبێــت، بــاری قورســی ژیــان ئاســانتر دەبێــت و بــە 

ژن وەك نێرینــە داری مــاف بێــت، ئــەم ئەزموونــە لــە گەلــێ 
وڵاتــی پێشــكەوتووی دونیــا خراوەتــە روو، ســەركەوتووش 
بــووە، بــۆ نموونــە لــە خۆرئــاوای كوردســتان، لــە ئیســڕائیل، 
كەرتــی  لــە  هەروەهــا  هتــد.  و..  ئەســكەندەنافیا  لــە 
تایبەتیشــدا كــە بــازاڕ دەجووڵێنــێ هێشــتا ژن لەســەدا دەی 
كۆنتــڕۆڵ نەكــردووە، بۆیــە دەكــرێ لــە رووی كۆمەڵایەتــی 
ــن،  ــەكان تەخــت بكەی ــەوە بەربەســتە مەعنەویی و پەروەردەیی
هــۆكاری  كەرتانــەوە، چونکــه   ئــەو  نــاو  بێنــە  ژنــان  تــا 
ســەرەكیی بێبەشــبوونی ژن لــە داهاتــی ســەربەخۆ نەبوونــی 

ــدا.« ــی تایبەت ــی كەرت ــوارە جیاكان ــە ب ــەی كارە ل زەمین
لەیــا دیوبەنــد چالاكــی كۆمەڵــی مەدەنییــه  و یه کێکــه  
لــه و هــه زاران که ســه ی کــه  بوونــی داهاتــی ســه ربه خۆ بــۆ 
ئافره تــان بــه  پێویســت ده زانــن. جه ختیــش لــه وه  ده کاتــه وه  
کــه  رێكخراوەکانــی مەدەنــی لــه و بــواره دا به رپرســیارن و 
هــه ر لــه و باره یــه وه  ده ڵێــت: »یــەك لــەو رەوت و ناوەندانــەی 
لــە ئێســتادا بــە رادەیەكــی زۆر بەرپرســیارە لــە سەرپێخســتنی 
ژنــان لــە بــوارە جیاجیاكانــی ژیانــدا، چ لــە خێــزان و چ 
ــە  ــەن كــە ئەمــڕۆ ل ــەو رێكخــراوە مەدەنییان ــدا، ئ ــە كۆمەڵ ل
گۆرەپانی كۆمەڵایەتی و ئابووری و سیاسیی كوردستاندا 
لــە چالاكــی و هەڵســووڕاندان. هەڵبــەت ئــەم بەرپرســیارێتییە 
بەڵكــو  نییــە،  رێكخراوانــەدا  ئــەو  ئەســتۆی  لــە  تەنیــا 
ــان هــەر لــە پرســەكانی نێــو خێزانــەوە تــا پرســە  كێشــەی ژن
گشــتییەكانی نێــو كۆمەڵگــە، كێشــەیەكە كــە لــە بنەڕەتــدا 
بــە بــێ هەرەوەزێكــی هەمەلایەنــە و گشــتگیر چارەســەر 
ناكــرێ. ئەوەنــدەی پێوەنــدی بــە پرســی رەخســاندنی هەلــی 
بــە ژنانــەوە  كار و دەســتەبەركردنی ئابووریــی ســەربەخۆ 
هەیــەك مــن پێموایــە رێكخراوەكانــی كۆمەڵگــەی مەدەنــی 
رۆڵــی بەرچاویــان لــەو بــوارەدا هەبــووە، رێــژەی ئــەو ژنانــەی 
ــەوە ســەربەخۆن  ــە رووی ئابووریی ــە كوردســتاندا ل ئەمــڕۆ ل
ــازاڕەكان و شــوێنە  ــە ب ــەی ل ــەو خانمان ــە هەڵكشــاندایە، ئ ل
گشــتییەكان و دامــودەزگای ئیــداری و كارگێڕیــدا كار 
ســەرەتای  ئــەوە  بــەڵام  نییــه ،  کــه م  ژماره یــان  دەكــەن، 
ئــەو كرانەوەیەیــە بــە رووی ژنانــدا لــەو بــوارەدا، پێویســتە 
ــەم پرســە  ــە ســەر ئ ــی ل ــی كۆمەڵگــەی مەدەن رێكخراوەكان
زیاتــر خــۆ مانــدوو بكــەن و لــە ســەر ئــەم خاڵانــە پێداگــری 
خاوەنداڕێتــی  بــدرێ  هــه وڵ  پێویســتە  یەكــەم:  بكــەن. 
ــە  ــە شــەفافی ل ــدا ب ــزان و كۆمەڵ ــە خێ ــان ل ــۆ ژن تایبــەت ب
دووەم:  بخــرێ،  رێــك  یاســا  بــە  كوردســتاندا  پەرلەمانــی 
هــه وڵ بــدرێ بــۆ ســڕینەوەی ئــەو یاســا و كەلتوورانــەی 

ئابوورییــەكان  تەنگوچەڵەمــە  پیــاودا  لەگــەڵ  هاوبەشــی 
چارەســەردەكەن، دەرەنجامەكــەش بــاڵ كێشــانی ئاســوودەییە 
بــە ســەر پێكهاتــەی خێزانەكــەدا و مــەودای پەیوەندییەكانــی 
خۆشەویســتی و ریزگرتن و توانای دەربازبوون لە كێشــەكان 

فرانتــر دەبــن.
پێویســتە  كــە:  دەكات  بــەوە  ئامــاژە  روشــدی  عــارف 
چالاكییەكانــی  كارو  بــە  تایبەتمەنــد  رێكخراوەكانــی 
ئافرەتــان، پێویســتە تەنهــا لــە چوارچێــوەی رێكخســتنی 
بەڵكــو  نەكەنــەوە،  قەتیــس  خۆیــان  حزبیــدا  و  تەقلیــدی 
راهێنــان و گەشــەپێدانی تواناكانــی ئافــرەت و دۆزینــەوەی 
چەنــد  بێــت،  ئامانجەكانیــان  پێشــینەی  لــە  كار،  هەلــی 
ئافــرەت لــە بــواری ئابــووری و دارایــی ئاســوودە بێــت وەك 
ــە  ــدە كۆمەڵگــە ل هــەر تاكێكــی دیكــەی كۆمەڵگــە، ئەوەن
كێشــەو ئاریشــە كۆمەڵایەتییــەكان دوور دەكەوێتــەوە، بەڵكــو 
دیــاردەی لێكترازانــی خێــزان و ســەرهەڵدانی توندوتیژیــش 
بــەرە ئاوابــوون هەلدەكشــێت، ســەربەخۆیی ئابــووری ئافرەتــان 
ــە پەرەپێدانــی پەیوەندییــە  ــەوە ل دەروازەیەكــی ئەرێنــی دەكات
پێشــێلكردنی  دیــاردەی  و  كۆمەڵایەتییــەكان  و  خێزانــی 

مافــی ئافرەتــان كــز و لاواز دەكات.
ماجیــد خەلیــل مامۆســتای زانكــۆ و ســەرۆكی بەشــی 
مێــژووه  لــە كۆلێــژی پــەروەردەی زانســتە مرۆڤایەتییەكانــی 
راپۆرته کــه   تــه وه ری  بــه   ســه باره ت  ســلێمانی،  زانكــۆی 
و  كۆمەڵایەتــی  و  سیاســی  زەمینــەی  »لــە  رایوایــه : 
ژینگــەی كەلتووریــی ژنانــی كــوردا، فاكتــەری فــرە هــەن 
ــان كــەم  ــه  ســەر ژن تاوەكــو فشــار و فــەوزای توندوتیــژی ل
ــەی  ــوور و كین ــەب و كەلت ــا و مەزه ــەوە. راســتە ئایدی ببێت
ــا  ــدن و خەفەكردنــی توان ــازووی بەهێــزی خنكان خێڵەكــی ب
و تینــی ژنانــن، بــەڵام دەكــرێ ئابووریــی ســەربەخۆی تــاك 
و داهاتــی دیاریكــراو و شایســتەی ژنــان ببێتــە هێزێكــی 
ژن.  ســەر  توندوتیژییەكانــی  ئاڵنگاریــی  بــۆ  كاریگــەر 
چــاوان،  پێــش  دەخەینــە  ئابوورییەكــە  میكانیزمــە  لێــرەدا 
ئەویــش وەك چــۆن لــە كەرتــی گشــتیدا ژن و پیــاو وەك یــەك 
خودانــی مووچــە و دەرماڵــە و ئــەرك و مافــن. دەكــرێ بــوارە 
جیاوازەكانــی كەرتــی گشــتی بــۆ ژنــان زیاتــر فەراهــەم بــن، 
بــۆ نموونــە، دامەزرانــدن لــە وەزارەتــی ناوخــۆ و پێشــمەرگە، 
كــە نومایانــی هێــزی تاكــی كۆمەڵــن، دەبــێ ئــەۆ ســنوورە 

لەســەر ژن لاببــرێ، وەك چــۆن لــە پــەروەردەو 
خوێندنــی بــاڵادا ژنــان زیــاد لەنیــوەن، بــەو 
جۆرەیــش نۆرمــاڵ بــێ لــەو دوو وەزارەتیــش 

وەك چۆن لە پەروەردەو خوێندنی 
باڵادا ژنان زیاد لەنیوەن، 
پێویسته  لە وەزارەته کانی ناوخۆ 
و پێشمەرگەشدا ئەو سنوورەیان 
لەسەر لاببرێ ئه وه ش له  وڵاتانی 
دیکه  ئه زموونیكی سه رکه وتوو بووه 

ئافرەت دەتوانێت لە 
ئاوەدانكردنەوە و پێگەیاندنی 
كۆمەڵگە رۆڵی گەورە ببینێت، 
كارابوونیشی لە سەرجەم بوارەكان 
دەبێتە سەرچاوەی سەرەكی بۆ 
هێنانە كایەی كۆمەڵگەیەكی 
مەدەنی

ئەگەر رێژەی بەشداریی ئافرەت 
لە بازاڕی كاردا زیاد بكات، ئەوا 
لە ساڵی 2025 بڕی 28 ترلیۆن 
دۆلار لە داهاتی نیشتمانی 
وڵاتانی جیهان زیاد دەكات

ژنــان ناچــار دەكــه ن بــە مانەوەیــان لــە چوارچێــوەی ماڵــدا، 
مەدەنــی  كۆمەڵگــەی  رێكخراوەكانــی  پێویســتە  ســێهەم: 
لــەم بەســتێنەدا زیاتــر بخزێنــە هەنــاوی كۆمەڵگــە و بــە 
ــی و مافــی  ــۆ چەســپاندنی هەژموون شــێوەی ئاكادیمــی ب
بــدەن.  هــه وڵ  ئابوورییــەوە  رووی  لــە  ژنــان  بڕیاردانــی 
دیــارە ئــەوەش وەدینایــە ئەگــەر كەرامەتــی ژن بــە پێــی 
یاســا و بــە میكانیزمێكــی گونجــاو لــە دەرەوەی خێــزان 
دوودڵــی  و  كێشــە  بــێ  بــە  پیــاوان  چــۆن  نەپارێــزرێ، 
ــە دەرەوەی مــاڵ رادەپەڕێنــن، دەبــێ هەمــان  ئەركەكانیــان ل
ژینگــە لــە دەرەوەی خێــزان بــۆ ژنانیــش دەســتەبەر بكرێــت. 
هەروەهــا پێویســتە هــه وڵ بــدرێ وەك وڵاتانــی پێشــكەوتوو 
ئــەو ژنانــەی بــە هــەر هۆكارێــك لــە چوارچێــوەی ماڵــدا 
خەریكــی ئەركــە تایبەتەكانــن مووچــە وەربگــرن و لــە رووی 
ئابوورییــەوە ئەوانیــش ســەربەخۆ بكرێــن. ئــەوەی ئێســتا ئێمــە 
لــەم وڵاتانــە دەیبینیــن، بــۆ نموونــە وڵاتێكــی وەك ئەڵمانیــا، 
جیهانــی  وڵاتانــی  چــاو  لــە  جیــاوازە  زۆر  دیاردەیەكــی 
ســێیەم، لێــرە چ ئــەو ژنانــەی ســەڵتن و چ ئەوانــەی خــاوەن 
ــەواو ســەربەخۆن،  ــەوە ت ــە رووی ئابووریی ــن ل ــرد و منداڵ مێ
ئابــووری و  لــە رووی  ئــەو وڵاتــە  كــردووە  ئــەوەش وای 
ئیــداری و كارگێــڕی و تەنانــەت سیاســییەوە رۆژ لــە دوای 
ئــەم  لــە چوارچێــوەی  بەداخــەوە  بەرەوپێــش بچێــت.  رۆژ 
ــە  ــە خاڵ ــاس ل ــە ب ــە ك ــەت نیی ــەدا ناگونجــێ و دەرف لێدوان
پۆزەتیڤەكانــی ســەربەخۆیی ژن لــە رووی ئابوورییــە لــە 
كۆمەڵگــەدا بكــەم، هیــوادارم لــە دەرفەتێكــدا ئــەم باســە 
زیاتــر گرینگــی پــێ بــدرێ بــۆ شــیكاری و شــەنوكەوكردنی 
و  هــەوراز  لــە  پرســێكی چارەنووسســازە  كــە  پرســە  ئــەو 
نشــێوەكانی ژیانــی سیاســی و كۆمەڵایەتــی و ئابووریــی 
وڵاتانــدا. ئــەو رۆژەی زۆربــەی ژنانــی كــورد دەســتەبەری 
ئابووریــی ســەربەخۆ بكــەن، ئــەو رۆژە كومەڵگــە كوردەواری 
دەگاتــە ترۆپكــی بەختــەوەری و لووتكــەی پێشــكەوتن، مــن 
حــەز دەكــەم بــە كورتیــش بووبــێ بیڵێــم كــە ســەربەخویی 
ژن لــە رووی ماڵییــەوە نــەك هــەر كاریگــەری ئەرێنــی لــە 
ــە رووی  ســەر پرســە كۆمەڵایەتییــەكان دادەنێــت، بەڵكــوو ل
ــووری  ــاری كەلت ــە ب ــەوە، ل ــەروەردەی خێزانیی ــووری و پ ئاب
بــە  و كۆمەڵایەتــی و سیاســییەوە، ئاڵوگــۆڕی بەرچــاو 

ئاراســتەی بەرەوپێشــبردنی كۆمەڵگــەدا پێــك دێنــێ.«
دوریــا شــێروانی چالاكــی كۆمەڵــی مەدەنییــه  و ســه باره ت 
ئابــووری  »ســەربەخۆیی  رایوایــه :  پــرس  هه مــان  بــه  
دەرچەیەكــە بــۆ رزگاربــوون لــە توندوتیژیــی ئابووری كە ئەم 

ئەو میللەتانەی كە ئافرەتەكانیان 
ئەرك و كاریان لە بازاڕ و 

شوێنە گشتییەكان پێ سپێردراوە، 
لە بنیادنانی كۆمەڵگەیەكی 
پێشكەوتوودا رۆڵی سەرەكی 

دەبینن 

رێژەی بەشداریی ئافرەتانی 
كوردستان بەتایبەت لە 

سێكتەری پەروەردە و نەهێشتنی 
نەخوێنەواری بەراورد بە 

ناوچەكانی عێراق و تەنانەت 
وڵاتە عەرەبییەكانیش لە 

پێشەنگدایە

حكومەتی هەرێمی كوردستان لە 
رووی هاوسەنگیی رەگەزییەوە 

كاری باشی کردووه  و لە ستافی 
ئەكادیمیی زانكۆ حكوومییەكاندا 

رێژەی )53.5٪(ی لە رەگەزی 
نێرینە و )46.5٪( لە رەگەزی 

مێینەیە

جــۆرە توندوتیژییــە بابەتــی رۆژە لــە ئه مــڕۆدا بەتایبــەت لــە 
كۆمەڵگــەی كوردیــدا كــە زۆر جــار هەڵوەشــانەوەی خێــزان و 
تەنانــەت تەڵاقــی سۆزداریشــی لێدەكەوێتــەوە، بمانــەوێ یــان 
نــا، لەگــەڵ پێشــكەوتنەكانی ســەردەم خواســت و داواكاریــی 
و  زیادبووندایــە  لــە  بــەردەوام  كۆمەڵگــەش  تاوەكــو  تــاك 
بــۆ ئــەو خێزانانەشــی كــە داهاتــی ئابوورییــان ســنووردارە 
بگــرە  و  قورســە  پێداویســتییەكان  ســەرجەم  دابینكردنــی 
بڕێكجــار ناكرێــت، لەگــەڵ ئەمــەش دەستاودەســتكردنی دراو 
و جموجووڵــی بــازاڕ و ســەقامگیریی ئابــووری و سیاســی 
و كۆمەڵایەتیــش كاریگــەری هه یــه  و جــێ پەنجــەی خــۆی 
جێدێڵێــت چ بــە ئەرێنــی چ بــە نەرێنــی..« هــاوکات رۆڵــی 
رێکخراوەکانــی كۆمەڵگــەی مەدەنــی بــه رز ده نرخێنێــت و 
ده ڵێــت: »رێکخراوەکانــی كۆمەڵگــەی مەدەنــی توانیویانــه  
دەرگایــەك واڵا بكــەن بــۆ خانمــان كــە بتوانــن خــاوەن داهــات 
و بژێــوی خۆیــان بــن و تــا رادەیەكــی زۆریــش رێنیشــاندەر 
و هانــدەر بــوون بــۆ ئــەوەی خانمــان بتوانــن و هۆشــیاربن 
بەرامبــەر ئــەوەی كــە پێویســتی ژیــان لــەم كاتــەدا وایكــردووە 
خانمانیــش بــە توانــای خۆیــان كار بكــەن و خــاوه ن داهاتــی 
ــۆ  ــكارەكان چیــن ب ــەوەش کــه  رێ ــن.« ســەبارەت ب ــان ب خۆی
چۆنیەتــی رەخســاندنی هەلــی كار بــۆ خانمــان، گوتــی: 
»ســەرەتا ده بێــت پەیوەندیەكــی توندوتۆڵــی رێکخــراوەكان 
هەروەهــا  و  پەیوەندیــدار  لایەنــی  و  حكومــەت  لەگــەڵ 
ئــەوەش  هاوشــانی  بکرێــت،  دروســت  تایبــەت  كەرتــی 
گــەڕان بــە دوای خانمانــی ئارەزوومەنــد بــۆ كاركــردن کــه  
ئاســانکارییان بــۆ بکرێــت. لەگــەڵ ئــەوەش رەچاوكردنــی 
ــا  ــە شــوێنی شــیاوه ، ب ــی كەســی شــیاو ل بڕوانامــە و دانان
چیتــر وەك زەعیفەیــەك ســه یری ئافــرەت نەکرێــت و لــه  
ڕووی به زه ییشــه وه  نه خرێتــە ســەركار، بەڵكــو کارپێدانیشــی 
لەســەر بنەمــای بڕوانامــە و توانــا و كەفائــەت و لێهاتوویــی 
و  خوێنــدن  بــۆ  ئافــرەت  »هاندانــی  گوتیشــی:  بێــت.« 
خۆپێگەیانــدن و ئەنجامدانــی خولــی راهێنــان و پیشــەیی 
و كۆكردنــەوەی ســی ڤــی و پێشكەشــكردنیان بــە لایەنــی 
و  سوودبەخشــن  گرینــگ   هه نــگاوی  زۆر  پەیوەندیــدار 
ــی ســه ر به خۆی  ــۆ بەســتن و ئابووری ــە خ ــان پشــت ب بێگوم
خانمــان هانــدەرە بــۆ ئاشــتیی خێزانــی و چەكێکی بەهێزیشــه  
بــۆ بەرەنگاربوونــەوەی توندوتیــژی، ئــه وه ش ســه لمێندراوه  
رووبــه ڕووی  که متــر  داهــات  خــاوه ن  خانمانــی  کــه  
به رامبــه ر  توندوتیژییــان  ئه گه ریــش  و  ده بــن  توندوتیــژی 

ــی ناکــه ن.«  ــت، قبووڵ بکرێ

 پوختە
دەستنیشـــانكردنی  بـــۆ  هەوڵێكـــە  لێكۆڵینەوەیـــە  ئـــەم 
پڕۆگرامـــە كاریگەرەكانـــی رێكخـــراوە ناحكوومییـــەكان 
توانامەندســـازیی  و  توانابەخشـــین  لەســـەر   NGOs

ئافرەتـــان.
 لـــە رێگـــەی بەهێزكـــردن و توانامەندســـازییەوە، ئافرەتـــان 
دەتوانـــن خۆیـــان رێـــك بخـــەن  بـــۆ زیادكردنـــی  پشتبەســـتن 
ـــە  ـــەربەخۆكانیان ل ـــە س ـــەپاندنی  ماف ـــان   و س ـــە خۆی ب

بڕیـــاردان و كۆنتڕۆڵكردنـــی ســـەرچاوەكان.
لـــەم لێكۆڵینەوەیـــەدا  چەمكـــی بەهێزكـــردن و تواناســـازی  
پێناســـەو شـــیكردنەوەی بـــۆ كـــراوە بـــۆ هـــەر دوو ئاســـتی 

تـــاك و كۆمـــەڵ.
پێشەكی

ـــاڵی  ـــه   س ـــووەكان ل ـــەوە یەكگرت ـــە كۆنفرانســـەكانی نەت ل
و  بەهێزكـــردن  كـــە  كـــراوە   ئـــەوە  1997بانگەشـــەی 
تواناســـازی  بـــەردی بناغـــەی گەشـــەپێدانی مرۆییـــە و 

ــت.  ــەر بكرێـ ــتە كاری لەسـ پێویسـ
ســـەرەڕای ئـــەوەی كـــە كۆنگـــرەی  لوتكـــەی جیهانـــی 
World Sum�«  بـــۆ گەشـــەپێدانی كۆمەڵایەتـــی 
لـــە   »mit on Social Development WSSD
ســـاڵی 1995  لـــە شـــاری كۆبنهاگـــن، داوایكـــرد كـــە  
دانپێدانـــان بكرێـــت بـــۆ  بەهێزكـــردن و توانامەندســـازیی 
مرۆیـــی،  بەتایبەتـــی بـــۆ ئافرەتـــان و پێوێســـتە كار 
كـــە  تایبەتییەكانیـــان  توانـــا  هێزكردنـــی  بـــۆ  بكرێـــت 

ئامانجـــی ســـەره كیی لوتكـــەی گەشـــەپێدانە.
لەبـــەر رۆشـــنایی هەوڵەكانـــی نەتـــەوە یەكگرتـــووەكان 
گەشـــەپێدان  ســـێكتەرەكانی  رێچكەكانـــی  هەمـــوو  

لـــە  ئافرەتانـــە  پێكردنـــی  بەشـــداری  ئامانجیـــان 
گەشـــەپێداندا. پڕۆگرامەكانـــی  

بـــوون  هـــۆكار  كـــە  زۆرن  فاكتـــەرەكان  هەرچەنـــدە 
بـــۆ  پەراوێزكردنـــی ئافرەتـــان و دوورخســـتنەویان لـــە 
ــۆی  ــە هـ ــام بۆتـ ـــەپێدان و دەرئەنجـ ــی گەش هەڵمەتەكانـ
ــە  ــەرەكی لـ ــتی سـ ــن بەربەسـ ــە باوتریـ ــان كـ بێتواناكردنیـ
توانامەندســـازیی ئافرەتـــان نۆڕمەكان)دابونەریـــت(  و 
ـــاوەكان، كه لتـــوورو و بەهاكانـــه  كـــە لـــە رێگـــەی  ـــاوەڕە ب ب
ئـــەم فاكتەرانـــە كۆمەڵگـــە جیاوازیـــی لـــە نێـــوان ژن و 

ــردووە. ــاودا كـ پیـ
 لـــە عێـــراق و هەرێمـــی كوردســـتان وەك زۆرێـــك لـــە 
وڵاتـــە تـــازە گەشەســـەندووەكانی دیكـــە، گەیشـــتنی 
ئافرەتـــان بـــه  پێگـــە كاریگـــەرەكان و دەســـەڵات ســـنووردار 
كـــراوە، بـــۆ تێكشـــكاندنی بەربەســـتەكان كـــە كاریكردۆتـــە 
ســـەر بەرتەســـكبوونەوەی ئیـــراده ی ئافرەتـــان لـــە بڕیـــاردان  
لەســـەر هەڵبژاردنـــی پیشـــەكانیان و بـــۆ ســـەركەوتنی 
چالاكییەكانیـــان لـــە دەرەوەی ماڵەكانیـــان پێویســـتیان بـــە 

ـــە. ـــات هەی خەب
ـــراق و هەرێمـــی كوردســـتانیش،  ـــی عێ ـــە كۆمەڵگەكان  ل
دانـــراوە،  كۆمەڵگـــە  بـــەرزی  پێگەیەكـــی  لـــە  پیـــاو 
لـــە دەســـەڵاتی جێبەجیكـــردن و  دادوەریـــدا توانـــای 

بڕیاردانـــی هەیـــە.
رۆژانـــەی  دۆزەكانـــی  بـــۆ   تێڕوانینـــی  هـــاوكات   
ئافرەتـــان بـــە بـــێ گرنگـــی و سرووشـــتی مامەڵـــەی 
ـــان  ـــە دەرەنجامـــدا دۆزەكانـــی ئافرەت ـــدا دەكات. ل ـــە گەڵ ل
و ئەزموونەكانیـــان لـــە رووی یاســـاییەوە لـــە روانگـــەی 
ــن.  ــد وەرناگیرێـ ــە هەنـ ــەوە بـ دابونەریتـــی كۆمەڵایەتیشـ

رۆڵی رێكخراوە مەده نییەكان 
NGO لە  بەهێزكردن و 

تواناسازیی ئافرەت
به شی یه که م 

ـــی دژایەتیكـــرن دەبینێـــت  ـــدا یاســـا رۆڵ ـــدی  حالەت لەهەن
بـــۆ ئافرەتـــان لـــە قبووڵكردنـــی گرفتـــەكان و رازیبـــوون 

ــەپێنێت. ــەریاندا دەسـ ــتەكان  بەسـ ــە هەڵویسـ بـ
راگەیانـــدراوی نەتـــەوە یەگكرتـــووەكان بـــۆ مافەكانـــی 
ئافرەتـــان بانگەشـــەی ئـــەوەی كـــردووە كـــە نوێنەرایەتیـــی 
ــراق و  ــە عێـ ــدا لـ ــەڵاتی جێبەجێكاریـ ــە دەسـ ــان لـ ئافرەتـ
هەرێمـــی كوردســـتان لـــە روانگـــەی سیاســـی و ئابـــووری 

و كۆمەڵایەتـــی لاوازە.
نوێنەرانـــی  بەشـــداریكردنی  سیاســـی  رووی  لـــە   
ـــی  ـــه  هەرێم ـــراق  25% و ل ـــی عێ ـــە پەرلەمان ـــان ل ئافرەت
كوردســـتان زیاتـــره  لـــه  30% و ئـــه وه  زۆر پۆزەتیڤـــە بـــۆ 
بوونیـــان لـــە دەســـه ڵاتی تەشـــریعی )یاســـادانان، بـــەڵام 
نوێنەرایەتییـــان لـــە حكومـــەت، یـــان لـــە دەســـەڵاتی 
جێبەجێـــكاری زۆر لاوازە و پشـــكی كۆتـــا لـــە پەرلەمـــان 
بـــووە بـــە ســـەقفی داواكارییـــەكان لـــە بـــری ئـــەوه ی ببێتـــە 
زەمینەیـــەك بـــۆ  دەســـتپێكی دەســـتكەوتنی مافەكانیـــان.
دەســـتووری  لـــە  كۆتـــا  سیســـتەمی  بوونـــی  ســـەڕەرای 
ـــان  ـــا ئێســـتا ئافرەت ـــەڵام ت ـــراق و هەرێمـــی كوردســـتان، ب عێ
نەیانتوانیـــوە بگه نـــە پۆســـتی ســـەركردایەتییە بـــاڵاكان، 
ئیـــدی لـــە پارێزگاكانـــدا بێـــت، یـــان لـــە سەرتاســـەری وڵات.
ــراوە بـــۆ پۆســـتی  ــان نەكـ ــتا ئافرەتێـــك دەستنیشـ  تائێسـ
ســـەرۆك وەزیـــران، یـــان بـــۆ بـــوون بـــە پارێـــزگار لـــە 
مێـــژووی دامەزراندنـــی دەوڵەتـــی عێـــراق و دامەزراندنـــی 
هەرێمـــی كوردســـتان، تـــا ئێســـتا وەزارەتـــە ســـیادییەكان 
ــان پێشـــمەرگە و  وەك وەزارەتـــی ناوخـــۆ و بەرگـــری، یـ
ــاوەكان  ــرە پیـ ــەن وەزیـ ــەوت لەلایـ ــی و نـ ــی دارایـ وەزراەتـ

بەڕێـــوە دەبردرێـــت.

بـــه وه   ئاماژەیـــان  یەكگرتـــووەكان  نەتـــەوە  هەروەهـــا 
رووبـــەڕوووی  عێـــراق   ئافرەتانـــی  كـــە  كـــردووە 
گرفتـــی گـــەورەی رەوشـــی ئابـــووری  بوونەتـــەوە، 
كاری  رێكخـــراوی  ئامـــاری  بەپێـــی  جۆرێـــك  بـــە 
نێودەوڵەتـــی تەنیـــا 14% لـــە ئافرەتانـــی عێـــراق لـــە 
ــی  ــەش رێژەیەكـ ــەن، ئەمـ ــان كاردەكـ دەروەی ماڵەكانیـ
ـــەو ئاڕاســـتەیە  ـــەرەو ئ ـــدا و ب ـــە ئاســـتی جیهان ـــە ل كەم
دەڕوات كـــە ئافرەتانـــی عێـــراق و هەرێمـــی كوردســـتان 
ســـەربەخۆ نیـــن، چونكـــە خاوەنـــی داهاتـــی تایبـــەت 
بەخۆیـــان نیـــن. هـــەر بۆیـــە دۆخـــی كۆمەڵایەتـــی 
ئـــەو  بەپێـــی  ئافرەتانـــی عێـــراق زۆر گرانـــە،  بـــۆ 
بەڵگانـــەی كـــە وەرگیـــراون لـــە ئافرەتانـــی عێـــراق 
رێـــژەی لـــە 60% رووبـــەڕووی توندوتیـــژی دەبنـــەوە 

هاوژینەكانیانـــەوە.  لەلایـــەن 
هەرێمـــی  و  عێـــراق  ئافرەتانـــی  ئامادەنەبوونـــی 
كوردســـتان لـــە كایـــەی سیاســـیدا ئامـــاژە پێـــدەرە بـــۆ 
ــتەكانی  ــەڵات و ئاسـ ــە دەسـ ــدارییان لـ ــن بەشـ كەمتریـ
بڕیـــاردان. بـــە لەبەرچاوگرتنـــی  ئـــەوەی كـــە رگـــەزی 
مـــێ لـــە هەرێمـــی كوردســـتان رێژەیكـــی بەرزیـــان هەیـــە  
ســـاڵانە لـــە  كـــۆی  وەرگرتنیـــان لـــە  دامەزراوەكانـــی  
دابەشـــكردنی  لـــە  كەچـــی   بـــاڵا،   خوێندنـــی 
به رچـــاو  نایەكســـانییه کی  رووبـــەڕووی  دەســـەڵاتدا 
بوونەتـــەوە. تاكـــە هـــۆكاری ئـــەم نایەكســـانییەش بـــۆ 
جیاكاریـــی جێنـــدەری، نایەكســـانی یاســـایی و دادوەری 
دروســـتبوونی  هـــۆی  بووه تـــە  كـــە  دەگەڕێتـــەوە، 
بەربەســـتێكی جـــددی لـــە بـــه رده م بەرەوپێشـــچوونی 
ـــە بەشـــداریی دەســـەڵات و بڕیاردانـــدا.  ــان ل ئافرەتـ

